
Сәрсенбі күні жарияланған зерттеу нәтижелері 
«Pfizer» вакцинасының 2 дозасынан түзілетін 
иммун дық жүйенің күші шамамен 2 айдан 
кейін жойылатынын дәлелдеген. Бұл туралы 
CNN арнасының тілшісі Мэгги Фокс «Pfizer» 
вакцинасынан кейін иммунитет әлсірейді» деген 
тақырыпта мақала жариялады.

Зерттеу жұмыстары 2 дозамен толық вакцина
лан ғаннан кейін екі айға жуық уақыт ішінде 
иммунитет әлсірейтінін, бірақ вирус жеңіл түрде 
өтетінін анықтаған. Израиль мен Катарда жүргі
зіліп, нәтижесі Англияның медициналық жур
налында жарияланған зерттеу жұмыстарында 
вак циналанған адам да сақтық шараларын қатаң 
сақтау керегі туралы жазылған.  Шили дәрігері 
Гили РегевЙохай мен оның әріптестері: «Біз бұл 
перспективалықкогорттық зерттеуді Израильдегі 
ірі мамандандырылған медициналық орталық 
сана латын Шеба медициналық орталығының 
мамандарымен жүргіздік», – деп жазған.

Олар бейтараптандыратын антиденелердің дең
гейі иммундық жүйенің инфекциядан қорғануымен 
байланысты екенін атап өткен. Дегенмен зерттеу 
жұмысы барысында олар тек антиденелердің тиім
ділігін бақылаған. «Қызылшаға, паротитке және 
қызамыққа қарсы вакциналар сияқты көптеген 
вак цина бойынша жарияланған жұмыстар бей
тараптандыратын антиденелердің жыл сайын 510 
процентке төмендеуін көрсетті. Біз BNT162b2 
вакцинасына гуморальды реакцияның айтарлықтай 
тез төмендеуі вакцинациядан кейін бірнеше ай ішінде
ақ байқалғанын анықтадық», – делінген жазбада.

Одан бөлек зертханалық жұмыс Covid19ды 
жұқтырғаннан кейінгі вакцина тиімдірек екенін 
анықтаған. Зерттеушілер айтуынша, вирус жұқ
тырмай тұрып вакцина салдырғандарға екпе азырақ 
әсер етеді екен. 

Ал Катарда жасалған зерттеу жұмыстары вак
цинаны ең көп салдырған аймақта жүргізілген. 
Ол жақтағы тұрғындардың да барлығы «Pfizer» 
вакцинасын салдырған. Ондағы мамандардың зерт
теу жұмысы нәтижесінде екпенің алғашқы доза
сын алғаннан екінші компонентке дейін жоғары 
тиімділік сақталып, кейін вакцинаның «күші» 
әлсірейтіні анықталған. «Шамамен екпеден кейінгі 
4 айда тиімділік нәтижесі төмендеп, кейінгі уақытта 
20 процентті ғана құрайды», – дейді мамандар 
арнаға берген сұхбатында. Сондайақ катарлық 
мамандар екпе салдырған адамдар сақтық шаралары 
сақталмаған жерге көп баратынын және санитарлық 
талаптарға аса мән бермейтінін алға тартып отыр. 
Нәтижесінде вакцина тиімділігі одан сайын 
төмендеп, вирус жұқтыру қаупі арта түседі екен. 

Катардағы ғалымдар медициналық журналда 
жариялаған мақала ларында «Бұл өз кезегінде 
алдағы бірекі айда толықтай вакциналанған ел
дерде вирустық қауіпсіздік азаяды деген сөз. Міне, 
осы кезеңде эпидемияның жаңа толқыны басталуы 
мүмкін», – деп жазған.

Ал «Pfizer» компаниясының ғалымдары өз 
кезегін де екпенің әсері шамамен 6 айға жететінін 
айтқан. Сол себептен өткен айда компания АҚШтың 
азықтүлік және дәрідәрмектің сапасын бақылау 
басқармасынан вакцинаны толықтай қабылдағаннан 
6 ай өткен азаматтар арасында бустерлік вакциналау 
жүргізуге рұқсат алған. Американың ауруларды 
бақылау және алдыналу орталығы да 65 жастан 
асқан, вирус жұқтыру қатері көп адамдарға осы 
бустерлік вакцина арқылы алдыңғы екі вакцинаның 
күшін арт тыруды ұсынып отыр. 

Қазіргі кезде үшінші рет вакциналауға шешім 
қабылдап отырған елдер жоқ емес. Мәселен, 
Израиль толықтай вакциналанған мемлекет деп 
саналуы үшін үшінші дозаны салдыруға дайын. 
АҚШтың ауруларды бақылау және алдыналу 
орталығы мәліметі бойынша, қазіргі кезде 6 млн 
адам вакцинаның үшінші дозасын салдырған 
және алғашқы вакциналаудан гөрі бустерлік 
вакциналаудың қарқыны жоғары екен.

«Pfizer» екі айға 
ғана жарамды ма?

депутат мінбері

– депутат болуды мақсат еткенде 
қандай мәселенің шешімін табуға ықпал 
етемін деп ойладыңыз және алғашқы 
нәтижесі бар ма?

– «Жақсыны көрмек үшін» дейді ғой. 
Мен бала күнімнен не нәрсені де көзбен 
көріп, қолмен ұстағанды жақсы көретінмін. 
Сол арманмақсатым мені әлі күнге дейін 
жетелеп, биікбелестерді бағындырып 
келемін. Депутат болудағы ең алғашқы 
мақсатым – жұмыссыздықпен күресу. 
Әрине, елімізде бұл үлкен күрмеулі мәселе 
екені белгілі. Десе де алдағы уақытта 
жұмыссыздық жойылып, қазақтың әрбір 
азаматы жұмыссыз отырмайтын  уақыт келеріне сенемін. Бүгінде жұмыссыздар 
саны азайды. Өйткені жұмыс көзі көбейіп, жастар кем дегенде «Қоғамдық 
жұмыспен» еңбек етеді. Мәселен, өткен жылы қала бойынша жұмыссыздық 
4,7 процент болса, биыл 3,1 процентті құрап отыр. Сонымен қатар «Жастар 
практикасы» да жүзеге асуда. Осы сияқты мемлекеттік бағдарламалар арқылы 
уақытша жұмысқа барып, сонда тұрақты қалып жатқан жастар қатары көп. 
Жалпы қала бойынша тұрақты жұмысқа орналасқандар үлесі 
40,1 процентті құрайды.

Соңғы жылдары жастар арасындағы жұмыссыздықты жою үшін түрлі жобалар қолға алынуда. Бұл мақсатта тиімді 
жобалар жүзеге асқанымен, нәтижесі көңіл көншітпейді. Себебі екі қолға бір күрек таппай, сандалып жүргендер көп. 
Қазір қайда барсаң да жұмыс өтілін сұрайды.  Оқуды жаңа бітірген жас маманда тәжірибе қайдан болсын?

Елімізде 2018 жылдан бастап Еңбек және әлеуметтік қорғау министрлігі еңбек нарығының бірыңғай ақпараттық 
базасы «Электрондық еңбек биржасын» іске қосты. Мұнда жұмыс берушілерге бос жұмыс орындары ұсынылады. 
Еңбек нарығының барлық қатысушыларына жұмыспен қамту агенттіктері мен онлайналаңдар қолжетімді. Ешқайда 
шықпай, үйде отырыпақ жұмыс табуға болады. Сондайақ еңбек нарығында бар бос жұмыс орындарының тізімімен 
танысуға, мамандық бойынша жұмысшы және жұмысты таңдауға мүмкіндік бар. 

2018 жылы аргентинадағы жастар арасында өткен олимпиадаға каноэдан қатысып, 
алтыннан алқа тағынған қазақ спортшысы диас Бахраддин бүгінде төлемақы мен 
чемпионға облыс әкімі сыйлаған пәтерден айырылған. Спортқа деген құлшынысы 
жоғары чемпион әлі де болса шеберлігін шыңдап, ендігі кезекте олимпиадада топ 
жарғысы келеді. алайда ол деңгейге жету үшін қолдау жоқ. мән-жайды 
анықтау үшін диастың өзімен тілдестік.

«Баланы Бизнеске 
айналдырған 

БалаБақшалар Бар»

раушан ысқақова, 
қалалық мәслихат депутаты, 
«сыр еркесі» балабақшасының меңгерушісі: ЧеМПиОн 

неГе қаПалы?

Қр Президенті Қасым-жомарт Тоқаевтың Қазақстан халқына арнаған кезекті жолдауында 
да көптеген әлеуметтік меселелерді шешуге бағытталған іс-шаралар тізбегі айтылды. мемлекет 
басшысы пандемиядан кейінгі кәсіпкерлік пен жалпы экономиканың әлеуетін саралай келе 
келешекте жүзеге асатын бірнеше бастамаға ден қойды. Соның ішінде тұрғындар үшін ең 
маңызды әрі үміт күтетін бағыт – тұрғын үй мәселесі.

бағдар

ЖОлдау: БасПана 
Мәселесі шешілМек

КөрсетКіш емес, нәтиже КереК 
немесе елді сандалтқан «еңбек биржасы»

Егемендік еншілегелі елдегі әлеуметтік ахуал мен 
экономикалық жағдай жаңа даму кезеңіне көтерілді. 
Әсіресе, ең өзекті олқылыққа айналаған баспана 
мәселесі де 30 жыл шеңберінде шешімін табуға бағыт 
алған салаға айналғаны жасырын емес. Осы бағытта 
түрлі мемлекеттік бағдарлама мен жобалар қабылданып, 
жеңілдік пен көмек көздері нақтыланды. Ірі қалаларда 

ғана емес, шағын аудан орталықтарында да тұрғын 
үй салу қарқын алып, инвестор тарту жұмысы жүйеге 
қойылғаны мәлім. Аталған жұмыстар халықты тұрғын 
үймен қамтамасыз ету мәселесінде шешуші рөл 
атқарып, келешек бағдарды да айқындай білді. Алайда 
бұл баспана мәселесі толық шешім тапты деген сөз емес. 
Алдағы меже бұдан да зор болмақ.

мәселенің мәнісі

Шараға ардагерлер, мәдениет саласының қызметкерлері, сондайақ  
БАҚ өкілдері және музей қызметкерлері қатысты. 

Шараны облыстық мәдениет, архивтер және құжаттама басқармасының 
басшысы Асқарбек Есжанов ашты. 

– Бүгінгі өткізілген шараның маңызы зор. Өйткені қазақ поэзиясының 
қара нарының мерейтойы. Айдынды Арал өңірінен шығып, күллі Алашқа 
танылған тұлғаның есімі ел жадында мәңгілік сақталып қалды. Көрме 
арқылы көркем ой, кестелі сөз иесінің екінші ғұмыры басталды, – деді 
басқарма басшысы.  

Сонымен қатар шараға Шөмішбай Сариевтің жары Жұмагүл Сариева 
қатысып, сөз сөйледі. 

– Ақынның жары болу – үлкен жауапкершілік. Ол әрбір шығармасын 
жүрегінің түкпірінен өткізіп, жандүниесімен сезініп барып қағазға 
түсіретін. «Ата мұра» баспа үйінің қолдауымен соңғы шығармалары 
жарыққа шықты. Алматы қаласында өзі тұрған үйіне мемориалдық тақта 
орнатылды. Әдебиет пен мәдениет өкілдері оны «Қос қанатты ақын» деп 
атайтын. Оның бірінші қанаты – поэзия, екінші қанаты – ән әлемі болды. 
Ол шет мемлекеттерге сапарлағанда сол елдің тарихымен танысуды 
өзіне мақсат тұтатын. Өз туған Отанының салтдәстүрі мен өнерін шексіз 
сүйетін тұлға еді. 300ден аса әнге сөз жазды. Елу жыл бірге ғұмыр кештім. 
Тек жақсы жағынан көрінді. Отаны мен отбасын әрқашан құрметтей білді. 
Атын ардақтап, құрмет көрсетіп жатқан барша Сыр жұртшылығына алғыс 
айтамын, – дейді жары Жұмагүл Қаженқызы. 

Көрмеге Шөмішбай Сариевтың өзі ұстап тұтынған жеке заттары, 
шапаны, жазу машинкасы, кәде сыйлары, кітаптары мен фотосуреттері 
сынды 50ге жуық  экспонаттары қойылды. 

Тұрар БекмырЗаеВ

СЫР АҚЫНЫНЫҢ 

КӨРМЕСІ АШЫЛДЫ

Қызылорда облыстық тарихи-өлкетану музейінде 
ақын, Қазақстанның еңбек сіңірген қайраткері, «Парасат» 
орденінің иегері, аудармашы, филология ғылымдарының 

кандидаты Шөмішбай Сариевтің 75 жылдығына орай 
көрменің ашылу салтанаты болып өтті.

қала тынысы

құрмет

– Баршаңызды кәсіби мереке леріңіз – Ұстаздар 
күнімен шын жүректен құттықтаймын. Қай заманда 
да кез келген жетістік пен жаңалықтың басында білім 
мен ғылым тұратындығы барша мызға мәлім. Сол 
жетістік пен жаңалықты да ашатын адамды, тұлға 
қалыптастырудағы еселі еңбектеріңіз үшін барша 
ұстаздар қауымына алғыс білдіремін. Тәуелсіздіктің 
алғашқы таңынан бүгінге дейін елімізде талай 
жасампаз жоба, жаңа бастама қолға алынып, еліміз 
әлемге дамудың даңғыл жолын ұстанған мемлекет 
ретінде танылуда. Бұл жетістіктер мемлекетіміздің 
білімге деген ерекше көзқарасы мен өздеріңіз сияқты 
өскелең ұрпақты тәрбиелеп жүрген ұс таздардың еселі 
еңбегі. Сіздерді мерейлі мерекелеріңізбен тағы да 
құттықтай отырып, бәсе кеге қабілетті білімді де білікті 
ұлт қалыптастыру жолындағы еңбектеріңізге толағай 
табыс тілеймін,  – деді қала әкімі.

Мерекелік басқосуда ардагер ұстаздарға ерекше 
құрмет көрсе тіліп, сый-сияпатқа бөленді. Сон дай-
ақ өз ісіне деген адалдығын нақты іспен, нәтижелі 
жұмыспен дәлелдеп жүрген ұстаздар мара патталды. 
Атап айтсақ, қала бас шысы білім саласында үздік 
нәтижеге қол жеткізген сала маман дары үшін ең биік 

марапат болып саналатын «Алтынсарин» төсбелгісін 
«Orda School» мек те бінің мұғаліміне табыстады. 
Сонымен қатар жоғары жетістік терге жеткен ұстаздар 
қауымын ҚР Білім және ғылым министрлігінің және 
облыс әкімінің алғыс хатымен марапаттады. Ал 
педагог-қызметкерлерге қала әкімінің алғыс хаты мен 
қаржылай сыйақысы табысталды. Соңғы үш жылда 
оқушыларды сапалы білім нәрімен сусындатып, 
болашағы жарқын болуы мақсатында қызмет еткен 
Тәкей Есетов атындағы №264 мектеп лицейі облыс 
деңгейінде «Үздік орта білім беру ұйымы» атанды.

Айта кетейік, бүгінде қаладағы 55 жалпы орта 
білім беру ұйым ында 7 мыңға жуық бала білім алуда. 
Оның ішінде 3-6 жас аралығындағы 21 мыңнан аса 
бала мектепке дейінгі мекемелермен 100 процент 
қамтылып отыр. Сондай-ақ инклюзивті білім беруді 
дамытудың 2020-2022 жылдарға арналған «Өңірлік 
жол картасына» сәйкес, білім беру ұйымдарынан 1 
ресурстық орталық және 1 ау тизм балаларды қолдау 
кабинеті ашылды.

Шара соңында өнерпаздар ұстаздардың құрметіне 
арналған концерттік бағдарламасын қойды.

А.ҚАДЫРХАН

ҚАмДАНғАН ҚАпЫ ҚАлмАйДЫ
Осы аптада Қызылорда қаласындағы бірқатар көп-

қабатты тұрғын үйлердің жылу маусымына дайындығы 
пысықталды. Оны қалалық тұрғын үй-коммуналдық шаруа-
шылығы, жолаушылар көлігі және автомобиль жолдары бөлімі 
коммуналдық мемлекеттік мекемесінің басшысы Бауыржан 
Оспанов арнайы тексеріп, тұрғындармен кездесті. 

Ең алдымен «Титов» шағын ауданындағы 2-ші және Бейбітшілік 
көшесіндегі 26-шы үйге барды. Қазіргі кезде бұл үйлердің өжірелерінде 
инженерлік жүйелерін ауыстыру жұмыстары жүргізілуде. 

Одан кейін бөлім басшысы Скатков көшесіндегі 111-ші үйдің 
тұрғындарымен кездесті. Өз кезегінде тұрғындар бұл үйдің өжіресі 
суға толғандығын және тазалықты қажет ететіні туралы шағымдарын 
жеткізді. Осылайша бұл жерде арнайы техникамен лас суды 
жинақтау және қоқыстан тазарту жұмыстары жүргізілді. Сонымен 
қатар тұрғындарға өжіреге тұрмыстық қатты қалдықтарды тастамау 
қажеттілігін ескертті.

АвтОБустЫ көп күтесіз Бе?
Қалалық тұрғын үй-коммуналдық шаруашылығы, 

жолаушылар көлігі және автомобиль жолдары бөлімі 
коммуналдық мемлекеттік мекемесінің басшысы Бауыржан 
Оспанов қоғамдық көлік жүргізушілеріне уақыт жиілігін 
қалыпқа келтіру бойынша түсіндірме жұмыстарын жүргізді. Бұл 
кездесуге қалалық мәслихат депутаты ерлан мұсаев пен қоғам 
белсендісі ерік теңізбаев та қатысты.

Ең алдымен №11 бағыттың соңғы аялдамасы темір жол вокзалына 
барды. Бағыт бригадирі бұл бағыт бойынша шағым жоқ екенін және 
автобустар жаңаланғанын айтты. Одан кейін осы маңайдағы №5 және 
№4 қоғамдық көліктердің тасымалдаушылармен кездесті. Олардың 
ой-пікірін тыңдап, жылдамдықты асырмай, уақыт жиілігін қалыпқа 
келтіру қажеттілігін тапсырды. Сондай-ақ ескі базар және «Жайна» 
сауда үйі маңайындағы аялдамада жолаушылардың қоғамдық көлікке 
қатысты шағымдарын тыңдап, аталған мәселелер бойынша жұмыс 
жүргізілетінін айтты.

– «Пандемия салдарынан өткен жылы көптеген сала қызмет-
кері қашықтан жұмыс істеді. Атап айтсақ, білім беру ұйым-
дарының қашықтан оқытылуына байланысты жолаушылар ағыны 
азайып, тасымалдаушылардың табыс көзі төмендеді. Осы ретте, 
жолаушылар тасымалымен айналысатын кәсіпкерлер автобустарын 
сатып, басқа кәсіп көзіне ауысуына байланысты қала көлемінде 
қатынайтын қалаішілік қоғамдық көліктердің саны азайды. Қазіргі 
кезде №9, 20, 22 бағытты автобустармен толықтыру мүмкін болмай 
отыр. Бүгінде қоғамдық көлік санын көбейту мақсатында 67 автобус 
алуға облыстық бюджетке өтінім жолданды. Алдағы уақытта 
қажетті қаражат қаралған жағдайда тиісті жұмыстар кезең-кезеңімен 
жүргізіледі, – деді Б.Оспанов.

«Ақмешіт-ақпарат»

– Биыл сыртқы ауа температура-
сының күрт төмендеуіне байланысты 
қала әкімінің шешімімен жылу 
қазан айының 10-ы күні беріледі. Ал 
жылу қазандықтары бөлек «Арай», 
«Ипподром», «Сырдария», «Астана» 
және  «Сол жағалау»  тұрғын аудан-
дарындағы көпқабатты тұрғын үйлерге 
жылу 7 қазаннан бастап беріледі, – деді 
қала әкімінің орын басары. 

Бүгінде магистралдық және 
кварталаралық жылу құбырларына 
гидравликалық сынақ жұмыстары 
жүргізіліп, нәтижесінде магистралдық 
құбырлардан 5 ақау және кварталаралық 
құбырлардан 147 ақау анықталған. 
Бекітілген жөндеу кестесіне сәйкес 
аталған ақаулар толығымен қалпына 
келтіріліп, жылу беру маусымына 
дайындық жүйелі жүргізілген.

Сондай-ақ мамандар зерттеу 
жұмыстарын жүргізіп, нәтижесінде 
проблемалық 20 көпқабатты тұрғын 
үйді анықтаған. Ол көпқабатты үй-
лерде орын алған ақауларды қайта 
қалпына келтіру жұмыстары қазіргі 
кезде жүргізіліп жатыр және жылумен 
мерзімінде толық қамтамасыз етілмек. 

Қаладағы көпқабатты тұрғын үй-
лерді жылумен үздіксіз қамтамасыз ету 
мақсатында 4 жауапкершілігі шектеулі 
серіктестік және 13 пәтер иелері 
кооперативі жұмыс істеуде. 

«Қызылорда жылу электр орта-
лығы» мекемесіндегі бөлім басшы сы 
Хасанғали Иманғалиев: 

– «14 қыр күйектен бастап магист-
ралдық және кварталаралық жылу 
құбыр ларына қорытынды гидрав ли-
калық сынақ жұ мыстары толығымен 
жүргізіліп, жылу желілеріндегі желілік 
су салқын айналымға қойылды. Қазіргі 
кезде тұрғындардың жылу жүйесіне 
176 млн теңгеге жуық қарызы бар. Оны 
өндіру үшін мекеме тарапынан тиісті 
жұмыстар атқарылуда», – деді.

Қысқасы, қалада биыл жылу 
маусымы әдеттегідей 15 қазанда емес, 
5 күн ерте басталады. Жауаптылардың 
айтуынша, 9 қазаннан 10-на қараған түні 
23.00-де жылу берілмек. Сол себептен 
жоғарғы қабаттағы үй иелерінен ма-
мандардың жұмыс істеуіне септігін 
тигізуді, авариялық жағдай орын алса, 
109 нөміріне хабарлауды сұрайды.

А.БіРкеНОв

Қызылорда қаласы әкімінің өкімімен 
Жаңабаев ғабит Жұмабекұлы қала әкімінің 
орынбасары лауазымына тағайындалды.

Ғабит Жұмабекұлы 1981 жылы Қызылорда 
қаласында дүниеге келген. Жоғары білімді.

2000 жылы Алматы қаласындағы Қазақстан 
экономика және құқық институтын «Экономика» 
мамандығы бойынша бітірген.

Еңбек жолын 2000 жылы Қызылорда облысы-
ның статистика жөніндегі есептеу орталығының 
кадр-іс жүргізу жөніндегі «инженері» ретінде 
бастаған.

2001-2006 жылдары Қызылорда облысының 
статистика басқармасының экономисі, бас 
маманы;

2006-2008 жылдары ҚР Қаржы министрлі-
гінің «Дәрменсіз борышкерлермен жұмыс 
жөніндегі комитетінің» жетекші маманы;

2008-2011 жылдары облыстық экономика 
және бюджеттік жоспарлау басқармасының бас 
маманы;

2011-2012 жылдары облыстық денсаулық 
сақтау басқармасының бөлім басшысы;

2012-2016 жылдары облыс әкімі аппаратының 
бөлім басшысы;

2016-2020 жылдары облыстық жұмылдыру 
дайындығы басқармасы басшысының орын-
басары;

2020 жылдың шілде айынан бастап осы 
кезге дейін облыстық қаржы басқармасы бас-
шы сының орынбасары қызметін абыроймен 
атқарып келді.

Қызылорда қаласының жұмыспен қамту орталығының 
мәліметіне сүйенсек, қала бойынша бүгінде «Электрондық 
еңбек биржасында» жұмыс іздеуші ретінде 4576 азамат 
тіркеліп тұр. Ал осы уақытқа дейін 1268 адам тұрақты 
жұмысқа орналасқан. Оны тікелей «Еңбек ресурстарын 
дамыту орталығы» қадағалайды. 

Қош делік. Алайда халықтың көбі қазір «Еңбек 
биржасына» сенуден қалды. Өйткені бүгін шыққан бос 
жұмыс орнына сол сәтте барсаң, адам алып қойған болып 
шығады. Анығын айтқанда, қазір барлық мемлекеттік 
мекемелер мен кәсіпорындар бос орынға алдын ала адамын 
дайындап, содан соң «Еңбек.кз» порталына салады. Бұл 
жерде «бармақ басты, көз қыстының» әрекетін аңғарасың. 
Мәселен, қала тұрғыны Мақсат Мырзағали биыл «спорт 
және дене шынықтыру» мамандығы бойынша жоғары оқу 
орнын бітірді. Десе де әлі күнге жұмыс таппай жүр.

– Тамыз айынан бастап, «Еңбек биржасын» күнде 
қараймын. Қандай мектепте бос орын шықса, соған дер 
кезінде түйіндемемді алып-ұшамын. Бірақ ол орын бос 
бол май шығады. Қуанып, алып-ұшып барғанымда көңілім 
су сепкендей басылады. Осылай қанша жерге бардым. Бәрі 
де бос емес. Сонда «Еңбек биржасына» бос орынды өтірік 
шығара беретін болғаны ма? Қазір тіпті оны көрмеймін де. 
Босқа үміттенесің. Сенуден қалдым, – деді ол. 

Бүгінде жұмысқа орналасу үшін алдымен осы «Еңбек 
биржасына» жұмыссыз ретінде тіркелесіз. Содан соң ғана 
жұмысқа қабылданасыз. Әрине, бәріне топырақ шашуға 
әсте болмас. Себебі бұл жүйе арқылы тұрақты жұмысқа 

орналасқандар да бар. Бірақ Мақсат сияқты қайда барса да 
жұмыс жоқ, екі ортада әуре-сарсаңға түсіп жүргендер де 
жетерлік.  Оған өзіміздің де көзіміз жетті. Аралап, көрмесек 
те «Еңбек биржасына» бос орын жариялаған бір-екі 
мектепке телефон арқылы хабарластық. Бәрі де орынның 
бос еместігін алға тартты. Бір өкініштісі, мемлекет тиімді 
жобаны қолға алғанымен оны өзіміз қолдан бұрмалап 
отырмыз. Өйткені бүгінде «Электрондық еңбек биржасы» 
арқылы жұмысқа орналасу қиынның қиыны. Себебі бос 

орынды әрбір мекеме өзі салады. Қызметкерді таңдауды 
да өз еріктеріне қалдырған. Осыдан кейін түсінбеушілік 
туып, шикілік шығуда.

– «Электрондық еңбек биржасының» тиімді жағы өте 
көп. Бұрын біз түйіндемені қағаз жүзінде жинайтын едік. 
Тіпті кейбірінің түйіндемені жазып әкелуге мүмкіндігі 
болмайтын. Ал қазір үйде отырып-ақ «Еңбек.кз»-те 
түйіндемесін салады. Бәрі де қолжетімді. Атап айтсақ, 
жұмысқа тұратын азамат «Еңбек биржасынан» өзінің 
жеке парақшасын ашып, онлайн жұмыс іздеуші ретінде 
тіркеледі. Мұнда адам жұмысқа өзін ұсыну арқылы 
жіберіледі. Содан соң жұмыс беруші жұмыс іздеушілердің 
арасынан өздеріне керек маманды таңдап алады. Ал 
оның заңды түрде дұрыс жүргізілуін еңбек инспекциясы 
бақылайды, – деді қалалық жұмыспен қамту орталығының 
«Жұмыссыздарды тіркеу және жұмысқа орналасуға 
жәрдемдесу» бөлімі басшысының міндетін атқарушы 
Меруерт Абдуллаева. 

Жалпы бұл жобаның мақсаты жұмыссыздықты жоюға 
арналғаны белгілі. Дегенмен оны өз пайдасына пайдаланып 
жатқандар да жоқ емес. Сонда біздің ұтарымыз не? Бұл 
«Еңбек биржасының» қарапайым халыққа пайдасы 
қандай? Мұны кім бақылап отыр? Осы сұрақтардың 
жауабын ешкім де білмейді. Бәрі бір-біріне сілтеуге үйір. 
Еліміздің басқа аймағында, мүмкін, бұл жүйе расында 
сапалы жұмыс істеп жатқан шығар. Алайда біздің өңірде 
ақсап тұрғаны шындық. Оны қай-қайсысынан сұрасаң да 
ашық айтып береді. Ал сіз қалай жұмысқа тұрдыңыз?..

Ақмарал ОлЖАБАй

КөрсетКіш емес, нәтиже КереК 
немесе елді сандалтқан «еңбек биржасы»

Басы 1-бетте

ЖОЛдау: баспана 

мәсеЛесі шешіЛмек
«Тұрғын үй азаматтарымыз үшін – 

қа шанда басты мәселе. «Баспана хит» 
және «7-20-25» сияқты тұрғын үй бағ-
дарламаларының мерзімі таяу арада 
аяқталады. Сонымен қатар нарықтық 
ипотека ставкасы әлі де жоғары және 
жұрттың бәріне бірдей қолжетімді 
емес. Осыған орай, бірыңғай тұрғын үй 
бағдарламасы әзірленетін болады.

Ұлттық даму институтына айналатын 
«Отбасы банкі» оның әкімшісі болып 
белгіленеді. Банк алдында «бір терезе 
қағидаты» бойынша есеп жүргізіп, аза-
маттарға тұрғын үй бөлу міндеті тұр», – 
деді Мемлекет басшысы.

Расында, «Баспана хит» пен «7-20-
25» тұрғын үй бағдарламалары көптеген 
азаматтың арманын орындап, баспанаға 
қол жеткізуіне мүмкіндік бергені шындық. 
Бағдарламалар бастау алған 3-4 жылдың 
көлемінде тек Нұр-Сұлтан, Алматы 
қалаларының тұрғындары емес, мың даған 
қызылордалық та қоныс тойын тойлады. 

Жалпы аймақтағы құрылыс қарқынын 
тұрғын үй санынан аңғаруға болады. Қа-
зіргі таңда Қызылорда облысы тұрғын 

үй құрылысы жөнінен республикадағы 
жетекші өңір санатында. Мысалы, 2018 
жылы 700 мың шаршы метр үй пайдалануға 
берілсе, 2019 жылы 813 пәтер пайдалануға 
берілген. Жалпы облыс орталығында 
2013-2020 жылдар аралығында 15 жаңа 
шағын аудан бой көтергенінінің өзі – үлкен 
жетістік. 

Осы орайда Қызылорда қаласындағы 
Сырдария өзенінің сол жағалауын игеру 
бастамасын айта кеткен жөн секілді. Себебі 
соңғы жылдары шаһардағы жаңа тұрғын 
үй мен түрлі нысандардың басым дені 
сол жағалауда бой көтеруде. Мамандар 
алдағы он жылда сол жағалау маңызды 
экономикалық-әлеуметтік орталық болады 
деген пікірде. 

Негізі Қызылорда қаласындағы Сыр-
дария өзенінің сол жағалауындағы құрылыс 
жұмысы 2017 жылы басталды. Сыр өңірінің 
бас шаһары – Қызылорда қаласының даму 
жоспарына сәйкес, Сырдария өзенінің сол 
жағалауын дамыту мақсатында көлемі 1 
мың 532 гектар аумаққа заманауи үлгіде 
жаңа қала салу жобасы қолға алынған еді. 
Бүгінде жобаның алғашқы бөлігі сәтті 
жүзеге асып, тұрғын үй қатары молайды. 
Сондай-ақ жаңа қоныстанушыларға 

жайлы болу үшін 320 орындық балабақша, 
«Orda School» мектебі, «Болашақ» уни-
верситетінің кампусы, ІТ-паркі бар Жас-
тар ресурстық орталығы ел игілігіне 
берілді. Алдағы бірнеше жылда мұнда 
Неке сарайы, дарынды балаларға арнал ған 
физика-математика мектеп-интернаты мен 
жатақханасы, 3500 орындық көпфункция-
лы жабық футбол манежі, музыкалық 
драма театр, көпсалалы аурухана, сауда-
жәрмеңке кешені секілді көптеген нысан 
салынбақ. 

Жалпы тұрғын үй-коммуналдық шаруа-
шылығын дамытудың 2020-2025 жылдарға 
арналған «Нұрлы жер» бағдарламасы 
шеңберінде облыста 2158 пәтерлік 105 
тұрғын үйдің құрылысын жүргізу жос-
парланған. Биылдың өзінде жыл соңына 
дейін 61 тұрғын үйдің құрылысы аяқ талып, 
ел игілігіне берілмек.

Президент бұдан өзге азаматтар зейнет-
ақы жинағынының жеткілікті мөлшері 

шегінен асатын бөлігін тұрғын үй алуға 
пайдалануға болатынын жеткізді.

«Мен бұған дейін зейнетақы жинағын 
мерзімінен бұрын пайдалану туралы 
бастаманың оң әсері туралы айттым. Сон-
дай-ақ бұл қадам адамдардың жұмыс 
берушілерден еңбекақыны ашық төлеуді 
талап етуіне жол ашты. Осы үрдісті қолдау 
үшін зейнетақы жинағының жеткілікті 
мөлшерінің шегінен асатын бөлігін тұр-
ғын-үй сатып алу мақсатында «Отбасы 
банкіндегі» есепшотқа аударуға рұқсат 
беру қажет деп санаймын. Сонымен қатар 
бұл қадам жұрттың қаражат жинауды 
және оны сауатты жұмсауды дағдыға 
айналдыруына мүмкіндік береді», – деді 
Мемлекет басшысы Қасым-Жомарт 
Тоқаев.

Демек, жақын арада тұрғын үй сатып 
алу бағдарламалары өзгереді деген сөз. 
Яғни үкімет жаңа жүйедегі бірыңғай 
тұр ғын үй бағдарламасын әзірлейтін 
бо лады. 2018 жылы қолданысқа енген 
бағдарламалар өз міндетін толық 
орындап, қазақстандықтардың баспаналы 
болуына үлкен көмек көрсеткені анық. 
Ендігі қолға алар бағдарламалар да елдегі 
тұрғын үй мәселесін шешуге ықпал етері 
сөзсіз. Оған қоса зейнатақы жинағының 
жеткілікті мөлшерлі шегінен асқан 
бөлігін пайдалану да қарапайым халыққа 
үлкен қолдау.

P.S. Жолдауда Мемлекет басшысы көтерген өзекті мәселелер мұнымен 
шектелмейді. Президент білім беру ісін жетілдіру, денсаулық сақтау саласына 
енгізілетін жаңалықтар, еңбек нарығындағы саяси бастамалар, жалақы мәселесі 
секілді маңызды тақырыптарды саралаған. 

Берен ШАғЫРОв

ҚАлА әкіміНДе 
ЖАңА ОРЫНБАсАР

Ұстазым, бар сенің қасиетің...

А.тоқмағанбетов 
атындағы мәдениет 

үйінде ұстаздар 
мерекесіне орай 

«Ұстаз аты – биік, 
әрі мәңгілік» атты 
салтанатты шара 

өтті.  Онда қала әкімі 
ғанибек Қазантаев 

мереке иелерін 
айтулы күнімен 

құттықтады.

соңғы күндері ауа-
райының суытуына 

байланысты қалаға биыл 
жылу жоспардан ерте 

берілетін болды. Бұл туралы 
қала әкімдігінің баспасөз 

орталығында өткен 
брифингте қала әкімінің 

орынбасары елмұрат 
Рахматуллаев хабарлады. 

жЫЛУ 

БеріЛе БАстАДЫ

Ақмешіт АптАлығы

Басы 1-бетте

«Қызылорда облысының мемлекеттік архиві» 
КММ-ның қоғамдық-саяси тарихы бойынша 
филиал қорындағы 1946 жылғы ҚК (б) П облыстық 
комитетінің кадр бөлімі бойынша деректерге сүйен-
сек, Ақшонық Шаменова 1921 жылы 22 қыркүйекте 
Қызылорда облысының Жалағаш ауданына қарасты 
Қаракеткен ауылы, Жігер колхозында дүниеге 
келген. Еңбек жолын 1939-1941 жылдары  Жалағаш 
ауданы Қаракеткен кентінің жинақ кассасы бөлімінің 
бақылаушысынан бастап, балабақшада меңгеруші, 
1942-1943 жылдары Қаракеткен ауылдық кеңесінің 
төрағасы болған. Қыстың суығы мен жаздың аптап 
ыстығында атқа мініп, жаяу жүріп бір ауылдың 
барлық мәселесін шешуді мойнына алған. 1943 жылы 
Жалағаш ауданы Қаракеткен МТС саяси бөлімі 
бастығының комсомол жөніндегі көмекшісі, сол 
жылы мекеменің таралуына байланысты, қайтадан 
1943-1946 жылдары  Қаракеткен ауыл кеңесінде 
төраға қызметін атқарған. Қаракеткен ауылының 
мал шаруашылығы бойынша көрсеткіші: жылқы 
109,5, ірі қара мал  100, қой ешкі 107,1, түйе 100 
процент орындалды. Қаракеткен ауылдық кеңесінің 
нәти желі жұмысы 1944 жылдың қазан айында Қазақ 
ССР Министрлер Кеңесінің мәжілісінде қаралып, ол 
«Социа листік Қазақстан» және «Қазақ радиосынан» 
Қазақстанға насихатталды. Сонымен қатар 1945 
жылы Казақ ССР Жоғарғы Кеңесінің «Қазақ ССР-
нің 25 жылдығына арналған салтанатты жиы ны на» 
қатысқан. Бұл – Қаракеткен ауылының респуб лика 
көлемінде алдыңғы қатарда болғанына дәлел.  

А.Шаменованың басшылығымен Қаракеткен 
ауыл кеңесі ауылдық кеңестер жарысында жеңімпаз 
болып, Қаз ССР-дің 25 жылдығы мерейтойына да 
«1941-1945 жылдардағы Ұлы Отан соғысындағы 
ерен еңбегі» медалімен марапатталған.

А.Шаменова белсенді, жігерлі, бастамшыл, 
жұ мысқа адал, ұқыпты, өзінің идеялық-саяси 
деңгейіарқылы колхозшылар арасында үлкен 
беделге ие.

А.ҰзАҚБАевА 
«Қызылорда облысының мемлекеттік 

архиві» КММ-нің қоғамдық-саяси тарихы 
бойынша филиалының І санатты архивисі 

– Бүгінде барлық тірліктің басы қаржыға келіп 
тіреледі. Қалалық бюджеттің жай-күйі қалай?

– Жақында ғана сессияда Қызылорда қаласының 
бюджеттік қаралымы өтті. Бұрын қалалық білім бөліміне 
қарасты мектеп пен балабақшалар  қалалық бюджетке 
қарайтын. Олар биылдан бастап облыстық білім бас-
қармасының бюджетіне кірді. Өздеріңізге белгілі, қар-
жының басым бөлігі білім саласында еді. Сондықтан 
қаланың бюджеті біршама азайды.  

– Алдағы сессияларда қаралатын маңызды 
мәселелер туралы айта кетсеңіз?

– Қалалық мәслихат депутаттары әр сессия сайын қала-
дағы өзекті мәселелерді көтеруге тырысады. Мәселен, 
биылғы жылғы жоспарға сәйкес алдағы сессияларда 
қала дағы шағын және орта кәсіпкерлікті дамыту, 
қала бойынша жолаушылар тасымалын ұйымдастыру 
шеңберінде халыққа қызмет көрсету сапасын жақсарту – 
басты назарда. Сондай-ақ Қызылорда қаласы әкіміне жүк-
телген міндеттерінің орындалу барысы туралы қаралмақ. 
Бір айта кетерлігі, тек кезекті сессия отырысында ғана 
емес, халықтың тұрмыс тіршілігіне ең бірінші қажетті 
маңызды мәселелерді комиссия қарауында кезек күт-
тірмей шығарып келеміз. Мәселен, бүгінге дейін ха-
лықты жұмыспен қамту және әлеуметтік қолдау 
көр сету сана ториялық балабақшалардың жағдайы, 
көгал дандыру, аяқ сумен қамтамасыз ету, «Кәмелет 
жасқа толмағандар арасында құқық бұзушы лықтың 
алдын алу» жұмыстары қаралды. Ал алдағы уақытта 
Қызылорда қаласында тұрғын үй салу мақсатында бе-
рілген жер учаскелерінің берілу барысы және олардың 
мақсатты игерілуі, «Қалалық құрылыс бөлімінің атқарып 
жатқан жұмыстары мен переспективалық іс шаралары» 
мәселелері қаралады. 

– Қазіргі кезде қоғамдық көліктердің ара-
қашықтығының ұзақтығын айтып,  шағымданушылар 
көп. Бұл мәселе қалай шешілмек?

– Бүгінде қала бойынша 33 бағытқа, барлығы 585 ав-
то көлік екі ауысыммен жұмыс істеуде. Оның ішінде 501 
қоғамдық көлік жеке тұлғалардың меншігінде. Қарап 
отырсаңыз, қоғамдық көліктердің көбі үлкен сыйым-
дылықтағы автобустар. Қазір №3, 19, 20 қоғамдық 
көліктері қысқарып кетті. Жасыратыны жоқ, бұл мәселенің 
бір арнаға түсуі қиындау болып тұр. Осыған байланысты 
арнайы комиссия отырысы өтті. Онда жан-жақты 
талқыланып, толық шешімін таба алмады. Сондықтан 
алдағы уақытта қайта қаралады. Айта кету керек, бүгінде 
қоғамдық көліктердің жүру бағытына арналған қалаішілік 
жаңа сызба дайын тұр. Алдағы уақытта осы мәселеге қайта 
оралып, жаңа сызбамен танысамыз. Сол кезде нақты әрі 
тиімді шешімі шығады деген ойдамын.

– Бүгінде қандай мәселелерді қозғап жүрсіз? 
– Жоғарыда айтып өткенімдей, жұмыссыздық мәселесін 

көтеріп жүрмін. Сондай-ақ шағын және орта кәсіпкерлік 
саласын қолдауды тыс қалдырмаймын. Жыл басынан бері 
қалалық жұмыспен қамту орталығынан 600-ден аса жас 

қайта даярлау курсын бітірді. Осылар әрі қарай өз ісін 
бастап, кішкентай болса да кәсіп ашса деймін. Мәселен, 
олардың қатарында сабын, әжетхана қағазын тұрмысқа 
қажетті заттарды шығарғысы келетіндер бар. Соларға аз 
да болса, қолдау көрсетіп, өз септігімді тигізсем деймін. 
Кәсіпкерлік саласы дамыса, еліміздің экономикасына 
оң ықпалын тигізері анық. Сондай-ақ жастарға дұрыс 
бағыт көрсетіп, тәлім-тәрбие беріп, өмірдегі қауіпсіздігін 
қамтамасыз етіп, келешегін жарқын ету басты мақсатым.

– Бала тәрбиесінің негізі – балабақша. Сіздің 
ойыңызша заманға сай балабақша қандай болу керек?

– Дұрыс айтасыз. Тәрбиенің негізгі бастауы бала-
бақшадан басталады. Себебі бала тәй-тәй басып, бірін 
біліп, бірін білмей, оң қолымен сол қолын ажырата 
алмайтын жаста келеді. Осылайша оң-солын танып, әріп 
пен санауды үйреніп мектепке дайын болып барады. 
Бір сөзбен айтқанда, заманға сай балабақша – білікті 
қызметкері, қолжетімді білім беру үшін барлық жағдайы 
жасалған база. Сондай-ақ бала қауіпсіздігі ерекше назарға 
алынуы керек.  

–  Өзіңізге бес саусақтай белгілі салада қандай мәсе-
ле бар? Тәрбиешілердің жалақысы, біліктілігі қандай?

– Қай саланың да өз мәселесі бар. Қазіргі кезде 
Қызылорда қаласында 256 балабақша бар. Соның 28-і 
мемлекеттік балабақша. Осыған дейін 6 балабақша рес-
публикалық бюджеттен қаржыландырылды. Ал қазір 
барлығы да жан басына қаржыландырылады. Оның тиімді 
жағы да, тиімсіз тұсы да бар. Орын саны аз балабақшалар 

шығынын өтеп шыға алмайды. Мәселен, бізде бір балаға 43 
мың теңге бөлінеді. Оның ішіне қызметкердің жалақысы, 
коммуналдық қызметтің төлемдері, балабақшаның 
техникалық базасы  кіреді. Ашығын айтқанда, бұл қара жат 
балабақшаға жеткіліксіз. Жыл басында біршама қиындық 
туды. Мектепке дейінгі сала бойынша санаториялық 
балабақшалардың жай-күйі біраз жыр болды. Алайда 
қазір толық шешімін тапты. Ал тәрбиешілердің жалақысы 
біліктілігіне байланысты 110-170-ның аралығын құрайды. 
Біздің балабақшада педагог-модератор біліктілігін алған 
мамандар қызмет атқарады.

– Қазір әлеуметтік желілерде тәрбиешілердің баланы 
ұрған видеолары толып жүр. Шыны керек, ата-ана 
ретінде баламызды балабақшаға беруге алаңдаймыз. 
Бұл жөнінде не дейсіз?

– Балабақшаға әрбір үйдің үкілеген үміті, еркелеген 
тәттісі келеді. Барлық ата-ана бізге көзінің ағы мен 
қарасын сеніп тапсырып, алаңсыз жұмыста жүр. Әрине, 
арамызда осындай жауапкершілік пен сенім үдесінен 
шыға алмай, тәрбиешілердің адал еңбегіне кір келтіріп 
жүргендер де бар. Бәріне бірдей топырақ шашудан 
аулақпын. Дегенмен бес саусақ бірдей емес қой. Ара-
мызда бұл салаға адасып келгендер де бар. Сырт көзге 
балабақшаның жұмысы оңай көрінуі мүмкін. Алайда 
бала ның жүрегінен жол табу қиынның-қиыны. Әр 
баланың тілін табу оңай емес. Оның ішінде ақылды да, 
қыңыр да, қырсық та бала бар. Мықты тәрбиеші бәрінің 
бабын таба білу керек. Сонда ғана баланың балабақшаға 
деген ұмтылысы мен құлшынысы жақсы болады. Ал бізге 
келер болсақ, азанда барлық баланы өзім күтіп аламын. 
Бала деген бал ғой. Олардың күлгенін, ойнағанын көріп, 
өзің де бала болып кетесің. Кейде кіші топқа бара қалсаң, 
бәрін ұмытып, бір демаласың. Біздің балабақшада «сен 
тұр, мен атайын» дейтіндей, мықты мамандар жұмыс 
істейді. Әрқайсысы өз ісіне жауапкершілікпен қарай ды. 

Әрбір баланы өзінің баласындай жасқы көріп, қамқорлық 
жасайды. Қазіргі кезде тәрбиешілер баланы ұрмақ түгілі, 
дауыс көтеріп сөйлемейді. Өйткені әрбір бала бір-бір 
тұлға. Түсіне білген адамға оларды ұрып, ұрсып тыңдата 
алмайсың. Керісінше, еркелетіп, бауырыңа бассаң ғана 
саған деген көзқарасы өзгеріп, айтқаныңды істейді. 
Еш уақытта баланы таяқпен ұрып, түзеп ала алмайсың. 
Қазақта «Қар қылаумен, бала сылаумен өседі» деген 
әдемі сөз бар. Әсіресе балабақшаның баласын тек, 
жылылықпен, мейірімділікпен ғана өсіресің. Сонда ғана 
топ тәрбиешісінің жұмысы алға жүреді.  

– Қазір көбі баласын жеке балабақшаға беруге 
мәжбүр. Олардың сапасына көңіліңіз тола ма? Қызметі 
талапқа сай ма? Қалай ойлайсыз?

– Қалалық білім бөлімінің жоспары бойынша қаладағы 
балабақшалар 7 аймаққа бөлінген. Әр аймақта 36 бала-
бақшадан бар. Мен бірінші аймақтың жетекшісімін. 
Қарама ғымда 3 мемлекеттік, 33 жеке балабақша бар. Қазіргі 
кезде олар бір-бірімен тығыз байланыста жұмыс істейді. 
Жеке лердің заманға сай, балаға жағдай жасалуын арасында 
зерделеп, қадағалап отырамыз. Қалалық білім бөлімінің 
мамандарымен бірге жеке балабақшаларды аралаймыз. 
Сол кезде көңілім толған, әттеген-айы басым балабақшалар 
да кездесті. Мәселен, «Ханшайым ана», «Шырағым-ай», 
«Жеті қазына» балабақшаларын ауыз толтырып айтуға 
болады. Бір өкініштісі, баланы бизнеске айналдырғандар 
да кездесті. Оларды көріп, менің де қарным ашты. Алдағы 
уақытта түзететіндерін айтып, «енді қайталанбайды, 
талапқа сай қызмет етеміз» деп уәдесін бергендер де болды. 
Сонда да талапқа сай емес балабақшалар әлі де бар. Алдағы 
уақыт та лицензия берілсе, жақсаруы мүмкін. Ата-аналар 
жеке балабақшаның тасымалдауына қызығып, баласын 
сонда береді. Кейде өздері көлікке мініп барып, көзбен 
көрсе ғой деп ойламын. Бұл жерде баланың өмірі маңызды 
екенін ескеру керек. Сондықтан ата-аналар ең бірінші өзін 
емес, баласына жайлы жерді іздеуі қажет. Қазір карантиндік 
талапқа сәйкес ата-аналарды ішке кіргізе алмай отырмыз. 
Десе де алдағы уақытта балабақша жұмысымен таныстыру 
жоспарда бар. 

– «Арай»  шағын ауданының мәселесі көп. Атап 
айтсақ, жолдары шұрқ тесік, көшелері жарықтанды-
рылмаған. Осы жөнінде не айтар едіңіз?

– Қазіргі кезде «Арай» шағын ауданы қала құрамына 
кірді. Бүгінде бюджеттен қаржы бөлініп жа тыр. Мұндағы 
мәселелермен жақсы таныспын.  Алдағы уа қыт та 
кезең-кезеңімен өз шешімін табады. Ала жаздай қатты 
ыстықта «кондиционер» қоса алмай, кешкі уақытта жа-
рықтың әлсіз болуы таныс жағдай. Мәселен, «Гүлдала», 
«Сырдария» және тағы басқа көшелерінің жарығы өте 
төмен деңгейде. Кезінде тұрғындар өздері қолдан тар-
тып алған. Қазан айынан бастап, жарық мәселесі оң ше-
ші мін табады. Сонымен қатар «Арай-Шұғыла» да дәл 
солай жаңғыртылмақ. Бұл жаққа жаз мезгілінде ауыз су 
келіп, көшелеріне тас төселді. Енді көшелеріне атау беру 
қаралып жатыр.    

– Сондай-ақ мұндағы үйлердің құжатында «Арай 
саяжайы» деп жазылған. Бұл мұндағы халықты алаң-
датады. «Саяжай» дегенді алып тастау қала бюджетіне 
қымбатқа түсе ме?

– Жоғарыда айтып өткенімдей, «Арай» шағын ауданы 
толық қаланың меншігіне кірді. Сондықтан мұндағы 
тұрғындар құжаттарын қайта жөндеп, «саяжай» деген сөзді 
алып тастаса болады. 

– Әңгімеңізге рақмет.
Сұхбаттасқан 

Ақмарал ОЛЖАБАЙ

Өзі «Тренинг» деген 
ағылшын тілінен ау дар ғанда 

«жаттығу, үй рету» дегенді 
біл діреді. Яғни ақыл-
ойыңды же тіл діру. Осы 
тре нинг өткізуді ал-
ғаш  қылардың бірі бо-
лып психоло гиялық 
кі тап тардың авто-
ры Дейл Карнеги 
қолданыпты. Ол ХХ 

ғасырдың басында көп-
шілік алдына қысылмай 

шығу, кібіртіктемей 
сөз сөйлеу, өзіне сенімді 

болу, адамдар арасындағы 
қа ты нас ты реттеуді үйрететін  

«Dale Carnegie Training» орталығын 
құрған. Яғни тренинг өткізеді. 
Мұндай тренингтер әлемнің бұрыш-

бұрышында өткізілді. Уақыт өте келе 
бізге де ене бастаған бұл үрдіс. Ал 
қазір елімізде тренинг өткізетін 200-ге 
жуық орталық бар екен. Бұл тіркелгені 
ғана. Басты мәселе, бірінен көргенін 
бірі істейтін тренингтің кәдімгідей 
«сәнге» айналғаны болып тұр. Себебі 
не?

Кеше әлеуметтік желіні бір сүзіп 
шықтық. Психологтардың айтуынша, 
тренингтерге өзінің бағытын нақты 
айқындай алмаған не қоғамдағы орнын 
білмейтін немесе аста-төк пайдаға 
кенелгісі келетіндер барады екен. 
Тағы бір айта кететін жайт, қаптаған 
түрлі тренингтерге барған адамдардың 
ақпаратты қабылдауы мінезіне, бол-
мысына де байланысты. Шыны сол. 
Әркімнің ақпарат қабылдауы әртүрлі, 
сондықтан да біреулер бір тренингтен 

кейін-ақ өміріне өзгерістер енгізуі 
мүмкін екен. Ал кейбіреулер бірнеше 
тренингке барса да, еш нәтиже бер-
меуі ықтимал. Сәнге айналған тре-
нингтердің жетегінде жүргендердің 
біразы жауапкершілікті өзіне алуға 
дайын емес жандар деп топшылайды 
олар.

Мәселен, шығармашыл адам жыл-
дар бойы әдеби кітаптар оқыса, сол 
адамның көкірек көзі ашылып, танымы 
кеңейіп, жаңа бір деңгейге көтеріледі 
ғой. Осындай тұрғыдан қарасақ, әрине, 
тренинг қажет. Ал зияны қандай? 
Кейде уыстап ақша төлеп, жүздеген 
адам топырлап барып, біреудің бетіне 
телміріп отырғанын көргенде таң 
қаласың. Тренингті өткізген адам сол 
саланың нақты маманы емес, жай ғана 
сол саланың бірнеше кітабын оқып 
алып, көпіріп ақыл айтушы ғана болып 
шықса ше? Осыны да бағамдау керек 
сияқты.

Кейбір тренингтегі әңгімелерді 
көрсең күлкі қысады. Салмақсыз 
әңгімелер. Ал әлгі тренинг өткізушілер 
қазақтың менталитетіне келмейтін, 
бір-бірімен үш қайнаса сорпасы 
қосылмайтын шетелдіктердің әдіс-
терін тықпалайды. Біреуіне мен 
де қатысқам кезінде. Тура 6 сағат 
болған тренингте не айтар екен 
деп соңына дейін отырдым. Жоқ, 
болмашы дүние. Жұртты алдау ғана 
деп бағамдадым өзім.

Жалпы «дүниедегі ең оңай нәр-
се – біреуге ақыл айту» деген бар 
ғой. Тренинг өткізетіннің бәрі бірдей 
ақылды емес. Сондықтан ақшаңыз бен 
уақытыңызды босқа шығындамас үшін 
тренинтерге талдап, талғап, зерттеп 
алып барғаныңыз дұрыс дегім келеді.

Ақтілек БІТІМБАЙ

Биыл Ұлы Отан соғысы жылдары 
Қаракеткен ауылдық кеңесінің төрағасы 

болып қызмет еткен 
Ақшонық Аханайқызы Шаменованың 
дүниеге келгеніне 100 жыл толды.

ЕлгЕ ЕңбЕгі 

ЕлЕнгЕн АнА

Раушан Ысқақова, қалалық мәслихат депутаты, «сыр еркесі» балабақшасының меңгерушісі:

«Баланы Бизнеске айналдырған БалаБақшалар Бар»

Ақылдың құны қАншА?
Ақыл-ойдың құны шексіз екенін 

білеміз. Алайда қоғамда ақылын сатып 
ақша алған азаматтардың көбеюі сол 

үлкен күмәнге жетелейді. Ол күмән 
адамдардың нұсқауға, жол көрсетуге 

мұқтаждығында жатса керек.
Мысалы, жақында танысым 

айтыскер Айнұр Тұрсынбаеваның 
«Айнұрдың мотивациялары» деген 
кітабын 7 мың теңгеге сатып алып 
берді. Соңғы уақытта елімізде осы 

сынды түрлі тренингтер мен кітабын 
шығарған тренерлер қаптап кетті. 

«Аңқау елге арамза молда» деуші ме 
еді мұндайда? Бәрі, әйтеуір, халықтан 

ақша жырып қалмақшы. Расы сол, 
мыңдаған адамды жинап алып, үлкен 

залдарда тренинг өткізу шынымен 
сәнге айналды. Қатысуының өзі 

әжептәуір қаражат болатын осындай 
жиындарға баратын адамдардың да 
қарасы қалың. Соған қарап, қоғам 

тығырықтан шығар жол таба алмай 
жүр ме екен деп ойлап қаласың.

Мәселен, бізде бір балаға 43 мың теңге 
бөлінеді. Оның ішіне қызметкердің жалақысы, 

коммуналдық қызметтің төлемдері, 
балабақшаның техникалық базасы  кіреді. 

Ашығын айтқанда, бұл қаражат балабақшаға 
жеткіліксіз. Жыл басында біршама қиындықтар 

туды. Мектепке дейінгі сала бойынша 
санаториялық балабақшалардың жай-күйі біраз 
жыр болды. Алайда қазір толық шешімін тапты. 

Кейбір ата-аналар жеке балабақшаның 
тасымалдауына қызығып, баласын сонда 

береді. Кейде өздері көлікке мініп барып, көзбен 
көрсе ғой деп ойламын. Бұл жерде баланың 

өмірі маңызды екенін ескеру керек. Сондықтан 
ата-аналар ең бірінші өзін емес, баласына 

жайлы жерді іздеуі қажет. Қазір карантиндік 
талапқа сәйкес ата-аналарды ішке кіргізе алмай 

отырмыз. Десе де алдағы уақытта балабақша 
жұмысымен таныстыру жоспарда бар. 

Ақмешіт АптАлығы

байқауға!

Соңғы уақытта Қытай мен Тайвань арасындағы 
шиелініс арта түсіп, Қытай өз әскерін қайта-қайта 
жіберу арқылы Тайваньға «мінезін көрсетіп» жүр. 
Өз кезегінде Тайвань тәуелсіз мемлекет екенін 
алға тартып, Қытайдың провинциясы болуға қар-
сылық білдіруде. Бүгінде АҚШ бұл екі мемлекет 
арасындағы шиеленіске алаңдаулы. Бұл туралы 
АҚШ-тың ұлттық қауіпсіздік кеңесшісі Джейк 
Салливан ВВС арнасына айтып берген.

Ұлттық қауіпсіздік кеңесшісі өз пікірін Қытай 
төрт күн қатарынан Тайваньның әуе қорғанысы 
айма ғына әскери ұшақтарын жібергеннен кейін 
білдірген. 

Жалпы Тайвань өзін егемен мемлекет санайды, 
бірақ Қытай әлі күнге дейін оларды бөлінген про вин-
ция деп отыр. Одан бөлек Пекин провинцияны қайта 
қосып алу үшін күш қолданатынын да жасырмады.

Салливан бейсенбіде, қытайлық дипломат 
Янмен кездескеннен кейін, Брюсселдегі BBC-дің 
дипломатиялық тілшісі Джеймс Ландэйлге: «Егер 
біз тұрақсыздыққа әкелетін әрекеттерді көрсек, жеке 
тұрып көпшілік алдында сөйлейтін боламыз», – деді. 
Ал журналистің «Тайваньға көмек көрсету үшін 
АҚШ әскери күш қолдана ма?» – деген сұрағына 
қауіпсіздік кеңесшісі: «Біз сол күнге жеткізбес үшін 
бүгін шара қолданамыз», – деп жауап берді.

Ал жақында әскерін шығарған «Ауғанстанға күш 
көрсету жоспарда бар ма?» – деген сұраққа Салливан 
ол «үлкен қателіктен» АҚШ сабақ алғанын алға 
тартқан. 

Одан бөлек, Джейк Салливан Қытайдың өз 
ойынан қайтқысы келмейтінін білетінін, дегенмен 
АҚШ өз одақтастарымен тығыз қарым-қатынаста 
болуға, оларға көмек қолын созуға және өз пози-
циясын алға тартуға міндетті екенін айтқан.

Негізінен Тайвань 1949 жылы билікті ком-
мунистер басып алған тұста бөлініп кеткен. 
Сарапшылар Пекиннің бұл арал қалай да болса өз 
тәуелсіздігін жариялағысы келетініне алаңдаулы 
екенін, сол үшін Қытай аралдағы «өз президенті» 
Цай Инвэньның бұл қадамға бармасы үшін барынша 
тырысып-бағуда дейді.

Бірақ Джо Байден қытайлық әріптесі Си 
Цзиньпин «Тайвань келісімін» бұзбауға келісім 
бергенін айтқан. 

Арнаға берген сұхбатында Салливан Ресейді 
артып келе жатқан энергетикалық кризисті пайда-
ланбауға шақырған. Ол өткен жылы Мәскеу 
энергенияны «мәжбүрлеу құралы және саяси қару» 
ретінде қолданғанын, алдағы уақытта мұндай істер 
Ресейдің өзіне зардабын тигізетінін алға тартты. 
Одан бөлек кеңесші Ұлыбритания үкіметіне 
Солтүстік Ирландияның Brexit протоколының тоқ-
татылуы «тұрақтылыққа елеулі қауіп» болатынын 
ескертті. «Солтүстік Ирландия мен Ирландия 
Республикасының шекарасын қатаңдату АҚШ-тың 
алаңдаушылығын тудырады», – деді ол.

Иран 2015 жылғы ядролық келісімді қайта бастау 
үшін келіссөздерді кейінге қалдырып отыр. «АҚШ 
қанша уақыт күте алады?» деген сұраққа Салливан 
«Біз Иранның бірнеше аптада оралуға дайын екенін 
естідік. Егер бұлай болмайтын болса, онда біз 
одақтастармен және серіктестермен басқа жолмен 
кеңесуге мәжбүр боламыз», – деді.

«Олар уақыт созып жүрміз деп ойлағанымен, біз 
Иранның шынымен үстел басында отырып нақты 
келісім жүргізгісі келетінін немесе ойынның уақытын 
ұзартқысы келетінін білетін боламыз», – дейді 
Салливан. Одан бөлек сұхбатта Америка Иранның 
ядролы қаруға қол жеткізбеуі үшін бар жағдайды 
жасайтынын және қолда бар барлық қаруды қолдануға 
дайын екені айтылған. 

2015 жылы Иран әлемнің үлкен алты державасы – 
Ресей, АҚШ, Ұлыбритания, Франция, Қытай, Германия 
мемлекеттерімен келіссөз жүргізген болатын. Нә-
тижесінде Тегеран барлық ядролық қарудан бас тартып, 
ал алты ел Иранға қарсы санкцияларды алып тастаған 
еді. Бірақ 2018 жылы АҚШ «Иран әлі де болса уранды 
көп мөлшерде игеріп жатыр және сол арқылы келісімді 
бұзды» деген себеппен бұл келісімнен бас тартқан 
еді. Қазіргі кезде Иран барлық шартты орындағанын 
мәлімдесе де келісімге қол қоюға асықпай отыр.

Түпнұсқадан аударып, шолу жасаған 
Аслан НҰрАЗғАЛИ

Әбігер

Әлем

АҚШ ҚЫТАЙ-ТАЙвАНЬ 
ҚАТЫНАСЫНА АЛАңДАУЛЫ

1996 жыл. Алматыдан бір жола 
аттанған бетім. Табаным Ақмешітке 
тиді. Бұрын болмаған белгісіздеу, 
беймәлім қала. Көше сін жаяу кезіп 
келемін. Жан-жағыма жалтақтап, 
әрбір ғимаратқа үңіліп көз саламын. 
Көне шаһардың күйі қайтқан екен, 
ел елең-алаң шақта. Көшіп кетуші 
көп, келуші кем. Қыж-қыж қайнаған 
тіршілік тек ескі базарда ғана. 
Басқасынан бақ тайғандай меңіреу, 
маңайына мұңдана қарайды.

Орталық бөлікте Қоқанның 
сар қытындай тоқал там әлі бар 
екен. Шатырын кәдімгі балшықтан 
құйған, онысын арам шөп басқан, 
көненің көзіндей болса да қала 
келбетіне шіркеу болып тұрған-
ды. Кеңестік кезеңнің көпқабатты 
үйлерінде тұрғын толық емес, кешкі 
шам жағылғанда ғана терезенің 
саңылауынан санамалап шығуға 
болады. Қараңғы бөлмелер қаңырап 
қалғанның қамытын білдіріп тұр. Үй 
бағасы құлдырап кеткен.

Қызылорданың бағына Еркін 
Нұржанұлы «обкомға» бірінші хат-

шы болып келді. КСРО Жоғары 
Кеңесінің депутаты ретінде 
Мәскеудің мүмкіндігін аймаққа 
жақсы пайдаланды. Ең табысты-
сы – Құмкөл мұнайын игеруге 
қол жеткізді. Онсызда өндірісі 
құлдыраған Қызылордаға Құмкөл 
құт болды. Облыстың негізгі 
асырау шысы – «Южнефтегаз» АҚ 
болды. 

Аймаққа бірінші басшы болып 
бірнеше қайраткер азамат келді. 
Олар өңірді өркендетуге барынша 

күш салды. Өтпелі кезеңнен 
өтіп, кәсіпкерлікті дамытуға ден 
қойды. Қызылорда қаласы арнайы 
экономикалық аймақ мәртебесін 
иеленді. Осы жылдардан бастап өріс 
кеңейді.

Уақыт өтіп жатты. Қала, аудан 
қарыштап өркен жайды. Бір кез-
дері тиын болатын күріштің де 
бағасы өсті. Балық, мал шаруа-
шылығының табысы артты. 
Өнер, мәдениет, денсаулық, бі-
лім саласы серпілді. Өңірдегі 
ең айту лы жаңалық – Кіші Арал 

теңізі қалпына келді, «Батыс Еу-
ропа-Батыс Қытай» автожолы 
іске қосылды, инфрақұрылым 
жаңарды, тұрғын үй саясаты ше-
шілді,  республикада тұңғыш рет 
көпсалалы облыстық медицина 
орталығы салынды, Қызылорда 
әлемге ашылған терезеге айналды. 

Міне, тәуелсіздіктің 30 жыл-
дығы осындай жетістік жылдары на 
ұласты. Үкімет басшысы Ұзақбай 
Қарамановтың араласуымен ай-
мақ тұрғындары экологиялық ай-
мақ статусын иеленіп, әлеуметтік 
жеңілдіктерге қол жеткізді. Бү гінде 
Сыр өңірінің салтанат көші жыл 
сайын ажарланып, жаңғыру үстінде. 
Елбасы Нұрсұлтан Назарбаев тың 
«Тәуелсіз Қазақстан   ның дамығанын 
бір ғана Қызыл орда дан көруге 
болады» деуінде үлген негіз бар. 

Тәуелсіз Қазақстан бұдан әрі де 
дами береді деп сенемін және соған 
тілекшімін.

Қаныбек ӘБДУОв,
журналист

БӘрі жАҚСЫ БАСТАЛғАН еДі...
2018 жыл. Аргентинада жастар арасындағы әлем 

чемпионаты өтіп жатыр. Диас Бахраддин сол жарыста 
«сенсация» жасап, каноэден 1 минут 54 секундта өнер көрсетіп, 
чемпион атанды.

– Елге келген кезде барлығы көкке көтеріп, ыстық 
ықыласпен қарсы алды. Сол кезде өз жетістігіме қуанып, 
бұдан да жоғары деңгейге жетуге уәде бердім. Олимпиада 
чемпионы болғаныммен құттықтап, сол кездегі облыс әкімі 
Қызылорда қаласынан 3 бөлмелі пәтерді дүйім жұрт алдында 
табыстады, – дейді Диас Бахраддин.

Сол уақыттан бастап спортшы намазға жығылып, ҚМДБ 
рұқсат берген Әбу Ханифа мазхабын ұстанған. Міне, осы 
уақыттан бастап оның спорттық карьерасы құлдырай бастады.

«МеНі Көп НӘрСеДеН 
ШеТТеТТі»

Жастар олимпиадасының чемпионы бұл спортқа 2013 жылы 
11 жасында келген. Сол уақыттан бастап Мейірбек Мұхиддин 
және Диана Қазиева деген бапкерлерінің тәрбиесінде болған. 
«Менің чемпион болуымның бірден-бір себепкері сол жандар. 
Оларға айтар алғысым шексіз», – дейді спортшы.

Дегенмен чемпионға демеу беруден гөрі оны шеттету көп 
болған. Оған намазды немесе спортты таңдау туралы ультиматум 
қойылған. «Мен екеуін де бірдей алып жүре аламын. Маған 
«намаз» ешқандай кедергі келтірмейтінін айттым. Осы сәттен 
бастап жаттықтырушылардың маған деген көзқарасы өзгерді. 
Жаттығу барысында маған назар аудармайтын болды. Мен 
өзім дайындалуға мәжбүр болдым. Әрине, жаттықтырушымен 
дайындалған бөлек. Бірақ мен көрсеткіштерімді сақтап қалу 
үшін жаттықтырушылар назар аудармаса да жаттығуым керек 
болды», – дейді Диас Бахраддин. 

Оқу-жаттығу Еуропада өтетін болды. Ол жерде тамақты 
тауық немесе шошқа етінен дайындайды. Бапкерлер тауық 
етінің каллориясы аз дейді-мыс. Ал бес уақыт намазы бар 
Диас шошқа етінен бас тартады. Міне, сол кезде бапкерлер 
спортшыға ультиматум қояды. 

– 2020 жылы карантин басталғанда мен барлық жаттығудан 
қол үздім. Амалсыз өзім фитнес орталықтарда жаттығуым 
керек болды. Мені ешқандай жарыстарға жібермейтін болды. 
Бірақ оңайлықпен берілмей, бар күшімді салып шынықтым. 
Жыл басында чемпион ретінде тағайындалған жалақы 
тоқтатылды. Бірер айдан соң 3 бөлмелі үйді де босатуыма 
тура келді, – дейді Диастың өзі.

ОҚУДАН ШеТТеТіЛУіНе 
Не СеБеп?

Жалпы Диас спорт басқар-
масына қарасты Жалаңтөс 
Баһадүр атындағы олимпиадалық 
резерв колледжінде «Спорт жат-
тықтырушысы – оқытушы» ма-
мандығында білім алған. 2021 
жылы 1 сәуірде №4 педагоги-
калық кеңес пен колледж Жар-
ғысы бойынша ол оқудан шы-
ға рылған. Оның себептерін 
кол  ледж директорының спорт 
жөніндегі орынбасары Бауыржан 
Есмағамбетов түсіндірді.

– Бахраддин Диас 2019 жылы оқуға қабылданған. 2019-
2020 оқу жылында бірінші курсын аяқтады. 2020-2021 жылы 
екінші курста оқып жатқанда Диас онлайн да, дәстүрлі өткен 
сабаққа да қатысқан жоқ. Директордың оқу ісі жөніндегі 
орынбасары мен мұғалімдер бас шылыққа арыз-шағымдарын 
жет кізді. Соған сәйкес Бахраддин Диастың мәселесі 
педагогикалық кеңесте қаралды. Педагогикалық кеңестің 
шешімімен Диас оқудан шығарылды, – дейді директордың 
орынбасары.

Алайда Диас бұл себептер негізсіз және спорттан шеттету 
мақсатында жасалған істің бірі дейді. «Пандемия кезінде 
мен сабаққа қатыса алмадым. Оның үстіне оқу-жаттығу 
жиындарында жүрдім. Көбіне бүкіл күшімізді жаттығуға 
жұмсағаннан кейін қашықтан өткен сабаққа қатысуға әл-
дәрмен қалмайтын. Тіпті жаттығу жиындарынан соң уақыт 
та таппайтынбыз. Оның үстіне колледжде жаттығуда жүрген 
спортшылардан көп талап етілмейтін. Оны колледждегілердің 
барлығы біледі», – дейді ол.

ҮЙ ДИАСТЫКі еМеС, 
«АКИМАТТЫКі»

Алтыннан алқа тағынған чемпионға Қызылордадан 
берілген 3 бөлмелі пәтер де қайтарып алынған. Алғашқы кезде-
ақ спортшы оны өз атына рәсімдемек болғанда жекеменшікке 
алу құқығы жоқ жалдамалы пәтер болып шыққан. Ол үйдің 
қала әкімдігінің теңгерімінде екенін колледж директорының 
орынбасары айтып-түсіндірді. 

– Диас Бахраддинге берілген пәтер жалдау шартымен 
берілген қызметтік үй болатын. Бұл үй Диастың жастар 
олимпиадасында жеңімпаз болуына орай жалдау қызметтік 
шартымен берілді. Осы шартта спортшы бір өңірден екінші 
өңірге ауысып, сол жақта спортпен шұғылданатын болса, ол 
тұрғын үй міндетті түрде қалалық әкімдікке қайтарылатыны 
жазылған. Бұл спортшының өзі мен анасына түсіндіріліп, 
жалдау шарты бұзылып, өткізу-қабылдау актісі жасалып, 
тұрғын үй мемлекет меншігіне өткізілді, – дейді ол.

Бұл жайлы қала әкімдігі тарапынан арнайы хат 
та жазылған. Қала әкімінің орынбасары Елмұрат 
Рахматуллаевтың хатын колледж-интернат 2021 жылдың 
25 мамырында №01-17/254 кіріс нөмірімен қабылдап алған. 
Хатта: «Қазіргі таңда азамат Д.Бахраддин аталған қызметтік 
пәтерді босатып, басқа қалаға қоныс аударуына байланысты 
коммуналдық тұрғын үй қорына қызметтік пәтерді кері 
қайтару сұралады» делінген. 

Ал Диастың басқа өңірге қоныс 
аударуы туралы облыстық спорт 
басқармасының бас маманы жауап 
берді. «ҚР Туризм және спорт 
агенттігі төрағасының 2014 жылдың 
24 шілдесіндегі бұйрығына сәйкес, 
спортшыларды бір ұйымнан екінші 
ұйымға ауыстыру туралы ереже 
шықты. Сол  ереже бойынша 2021 
жылдың 1 наурызында Түркістан 
облысының дене шынықтыру 
және спорт басқармасынан 
хат келді. Ол хатта байдарка және каноэ есуден спортшы 
Бахраддин Диасты Түркістан облысына ауысуына байланысты 
Қызылорда облысынан есептен шығару жөнінде айтылған. 
Сол хат бойынша жұмыс жасалды. Басқарма басшысы мәлімет 
алу мақсатында Бахраддин Диастың жеке бапкерімен, тіпті 
анасымен де кездесті. Диасқа өз ойынан қайтуды ұсынды. 
Нәтижесінде 2021 жылдың 26 сәуірінде басқарма басшысы 
Бахраддин Диастың Түркістан облысының атынан қатысуына 
келісім беріп, хат жолдады», – дейді спорт басқармасының бас 
маманы Мәулен Бегалиев.

Диас Түркістан құрамасына ауысуының басты себебі – 
бапкерлер тарапынан келтірілген психологиялық қысымы 

екенін алға тартып отыр. «Мен спорттан шеттетіліп 
қалғым келмеді. Дегенмен спортшыға бапкерсіз дайындалу 
қиын. Маған бұл жақта ешқандай назар аударылмайтын 
болғандықтан мен Түркістанның құрамасына ауысуға мәжбүр 
болдым. Бірақ ол жақта да жағдай мәз емес», – дейді Диас 
Бахраддин.

Спортшыны баспанасыз қалдырғаны емес, қызметтік 
үйді сонша атой салып, жұрттың көзінше табыстағаны 
қынжылтады. «Сонда біздің облыс олимпиада чемпионына 
бір бөлмелі болса да «өзіне» үй алып бере алмай ма?», – дейді 
спортшы. 

«МеНі өЗ еЛіМ 
КереК ҚЫЛМАУДА»

Әр тараптан келген қысым мен керітартпалықтан шарша-
ған спортшы бүгінде шетелге кетуге дайын отыр. Себебі 
мұнда оның дайындығына жағдай жасалмаған. Онымен қоса 
көрсетіліп жатқан қысым тағы бар. 

Қазіргі кезде бұл спорт түрі кенде қалып қойған 
мемлекеттерге хат жолдап та үлгерген. Алдағы уақытта шақырту 
алса, сол елде осы спортты дамытуды жоспарлап отыр. Талай 
жаттығудан шет қалса да Диас бүгінгі күні «формасына» қайта 
оралған. Өз бетінше жаттығу жасап, бұрынғы көрсеткіштерін 
жандандырған.

– Спорттық мансабымдағы қысымнан жан-жағыма қарай-
лай бастадым. Әлемдегі дамушы елдерде байдарка және каноэ 
спортының дамуы төмен. Егер де жағдай осылай ушыға берсе, 
отбасыммен бірге қоныс аударамын. Сол елге барып байдарка 
және каное спортын дамытсам деймін. Бұдан басқа амалым 
жоқ. Мені өзімнің Қазақстаным қажет етпей отыр, демек 
күнкөріс үшін кісі еліне кетуге тура келеді. Өмір деген үлкен 
мектеп екен, жас болсам да өз көзқарасым бар, бар мен жоқты 
ажыратып, әділдік пен әділетсіздіктің айырмасын айқындай 
аламын. Мен ешкімге де реніш айтпаймын, бірақ өзегімді 
өртеген өкініш ұмытылмайды. Маңдайдан сорғалаған терім, 
спорттағы нәтижем қазақ еліне бақ әкелді, енді сол бақ өзіме 
сор болып тұр, – деді спортшы ашына.

Қанша күйінсе де туған елін, жерін сүйетін Диас Бахраддин 
шақырту алып, басқа жаттықтырушы берсе, Сыр еліне қайтып 
оралуға дайын екенін жасырмады. Қалғаны алдағы уақытта 
белгілі болады. Бастысы, «Сыр елінен әлем чемпионы шықты» 
немесе «Қазақстандық азамат шетелдің чемпионы атанды» 
деген жаңалық естісеңіз таң қалмаңыз...

А.жАЙҚОНЫСҰЛЫ

ЖАҢҒЫРҒАН ҚАЛА, ЖАСАМПАЗ ЕЛ

ЧЕМПИОН НЕГЕ ҚАПАЛЫ?


